ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
_____   __________________ 2021 թվականի     N____  - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒՆՎԱՐԻ 27-Ի N 95-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հիմք ընդունելով  «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածը՝ Հայաստանի Հանրապետության կառավարությունը որոշում է. 
1. ՀՀ կառավարության 2021 թվականի հունվարի 27-ի «Հայաստանի Հանրապետություն ցեմենտի ներմուծման ժամանակավոր արգելք կիրառելու մասին» N 95-Ն որոշման 4-րդ կետի երկու ամիս ժամկետով բառերը փոխարինել մինչև 2021 թվականի հուլիսի 8-ը բառերով:
2․ Սույն որոշումն ուժի մեջ է մտնում ապրիլի 22-ին:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՎԱՐՉԱՊԵՏ                                                      Ն. ՓԱՇԻՆՅԱՆ

«Հայաստանի Հանրապետության կառավարության 2021 թվականի հունվարի 27-ի N 95-ն որոշման մեջ փոփոխություն կատարելու մասին» Հայաստանի Հանրապետության կառավարության որոշման ընդունման մասին

1. Անհրաժեշտությունը
   Սույն նախագծի ընդունումը պայմանավորված է Հայաստանի Հանրապետության համար ռազմավարական նշանակություն ունեցող ապրանքի (ցեմենտ) ներքին շուկայի և տեղական արտադրությունը պաշտպանելու անհրաժեշտությամբ։

2. Ընթացիկ իրավիճակը և խնդիրները
ՀՀ կառավարության կողմից ՀՀ Ազգային Ժողով էր ներկայացվել «Պետական տուրքի մասին» Հայաստանի Հանրապետության օրենքում լրացում  կատարելու մասին» Հայաստանի Հանրապետության օրենքի նախագիծը, որով առաջարկվում էր շարունակել ցեմենտի տեղական շուկայի իրավական կարգավորումները (երրորդ երկրներից ցեմենտի ներմուծման լիցանզիա տրամադրելու համար պետական տուրքի սահմանում)։
Ս.թ. դեկտեմբերին ՀՀ Ազգային Ժողովի լիագումար նիստում նախագիծը չի հավաքել բավարար ձայներ և այն չի ընդունվել, ուստի անհրաժեշտություն էր առաջացել ՀՀ կառավարության 2021 թվականի հունվարի 27-ի «Հայաստանի Հանրապետության ցեմենտի ներմուծման ժամանակավոր արգելք կիրառելու մասին» Հայաստանի Հանրապետության կառավարության N 95-Ն որոշմամբ ժամանակավոր արգելել ԱՏԳ ԱԱ 2523 ապրանքային ծածկագրին պատկանող ցեմենտի ներմուծումը՝ հետագայում այն նոր օրենսդրական կարգավորում տալու նպատակով:
Ներկայումս ՀՀ կառավարության կողմից ՀՀ Ազգային Ժողով է ներկայացվել ցեմենտի ներմուծման նոր օրենսդրական առաջարկ, որը գտնվում է ՀՀ Ազգային Ժողովի քննարկման փուլում։
Նպատակ ունենալով ապահովել տեղական ցեմենտի արտադրության ընկերությունների բնականոն աշխատանքը՝ սույն նախագծով առաջարկվում է ևս երեք ամիս ժամկետով երկարաձգել ՀՀ կառավարության 27.01.2021թ. N 95-Ն որոշմամբ սահմանված արգելքի ժամկետը՝ մինչև ՀՀ Ազգային Ժողով ներկայացրած «Պետական տուրքի մասին» Հայաստանի Հանրապետության օրենքում լրացում  կատարելու մասին» Հայաստանի Հանրապետության օրենքի ընդունումը։
 «Հայաստանի Հանրապետության կառավարության 2021 թվականի հունվարի 27-ի N 95-ն որոշման մեջ փոփոխություն կատարելու մասին» Հայաստանի Հանրապետության կառավարության որոշման ընդունման դեպքում պետական բյուջեում ծախսերի էական ավելացում կամ եկամուտների նվազեցում չի նախատեսվում: 
«Հայաստանի Հանրապետության կառավարության 2021 թվականի հունվարի 27-ի N 95-ն որոշման մեջ փոփոխություն կատարելու մասին»  Հայաստանի Հանրապետության կառավարության որոշման կապակցությամբ այլ իրավական ակտերում փոփոխությունների կամ լրացումների անհրաժեշտություն չի առաջանա
3. Տվյալ բնագավառում իրականացվող քաղաքականությունը
Տեղական մշակող արդյունաբերական ձեռնարկությունների արտադրանքի բնականոն գործունեության ապահովում:
4. Կարգավորման նպատակը և բնույթը
Ցեմենտի տեղական շուկայի պաշտպանություն, տեղական արտադրության զարգացում, ներմուծման փոխարինում:
5. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ էկոնոմիկայի նախարարության կողմից:
6. Ակնկալվող արդյունքը
Սույն նախագծի ընդունումը հնարավորություն կտա շուկայավարման մեխանիզմներով ապահովել հայկական ցեմենտի արտադրության ճյուղի հետագա զարգացումը:
7. Այլ տեղեկություններ (եթե այդպիսիք առկա են)

